優異:-S3E題目: 子女責任
旁白: 喺一個家庭裡面,有一個仔一個女,佢哋大個左之後,將自己呀爸呀媽送入老人院……
場境:老人院

媽: 做咩帶我哋入嚟老人院既?

子: 呀媽!你知唔知你好阻頭阻勢呀?攪到屋企好逼呀!尤其你呀呀爸!你身體又差成日病,又要我哋帶你去睇醫生,而家我同呀妹就帶你哋入老人院!

爸媽: (驚訝地)咩話?要將我哋送入院?

子: (理直氣壯地)當然啦!

媽: (哭泣)唔好呀,唔好將我哋送去老人院呀!我哋會好慘嫁!

女: 咪嘈啦!一喺就入老人院一喺就瞓街!我地又忙,邊得閒理你哋呀?

媽: (嘆氣)估唔到呀女你都咁對呀媽!

爸: 唉,仔大仔世界,女大女世界……
女: 我哋已經仁至義盡啦,唔劈你落天橋底都算好啦!

媽: (流著眼淚)老公,我哋都無路可選擇啦!

爸: 唉., 仔大仔世界,女大女世界……
子: (另頭)真喺長氣,就係咁我哋先送你入嚟。

旁白:佢哋終於送左佢哋嘅父母去老人院。
子: 終於了左件事啦,我哋去邊到慶祝好呢?

女: 唔……(高興地)不如就去對面果間食啦!

鄰居陳太太: 咦?你哋做咩喺老人院出嚟既?你想送你呀爸呀媽入去呀?

子: 陳師奶,喺又點啫?我哋係邊到做乜嘢關你咩事?呀妹,我哋走!

鄰居陳太太: 喂喂……你哋有無諗過送左佢地入老人院之後,佢地會有咩感受呀?你地送左佢地入去之後會探佢地咩?你地細個嘅時候又係邊個照顧你哋呀?你地好好自己反省啦!(離開)

女: 車!關我哋咩事啫!佢地果陣喺應該照顧我哋,而且依家咪幾好,好食好住啦!而家好勞氣呀,唔去慶祝啦! (跟哥一起回家)

場景: 屋企

(電話突然響起)

子: (拿起聽筒)

老人院職員: (焦急地)喂,先生請問喺咪姓李嫁?

子: (不耐煩地)喺呀咩事呀?

老人院職員: (焦急地)李生, 你呀爸呀媽唔見左呀!

子: 下……(關線)

子: 呀妹,老人院果到話唔見左呀爸呀媽呀!

女: 唔喺呀?!真係麻煩呀!而家我地出去搵佢哋鬧下佢哋先得!(憤怒地離開)
場景: 街上

子: 喺邊到呀佢哋?

女: 咦!佢哋好似喺對面馬路呀!

子: 咦?走過去啦!

爸: (高興地)老婆,你睇下,係佢哋呀!

旁白: 喺呢個時候,呀爸呀媽以為佢哋嘅仔女都咁有心嚟搵佢哋,都唔驚危險就衝出馬路,呀爸呀媽諗都唔諗就衝埋出去想同佢哋相擁,但其實呀仔呀女喺想鬧佢哋亂咁走嚟走去。呠呠呠!!!有一架車突然衝過去,撞到呀爸呀媽!

子女: (掙大眼睛尖叫)(呆若木雞) 呀爸呀媽!

旁白: 係呢一刻,兩個仔女才警覺到父母對佢哋嚟講喺幾咁重要……
(爸媽被送入醫院)

場景: 醫院

旁白: 兩個仔女都跑到醫院去睇呀爸呀媽,見到佢哋都合埋雙眼,以為佢哋死左。

子女: (痛哭)呀爸呀媽,你哋唔好死呀!聽唔聽到呀!我哋對你唔住呀,嗚嗚……
回憶: 20年前既屋企入面

媽: (憂慮)老公,死啦死啦,而家你又失業,米缸入面嘅米只喺夠煮一碗飯炸,不如我哋今晚食蕃薯,碗飯就留比兩個仔女食啦。

爸: 唯有喺咁啦!

現實: 醫院

仔女: 唔好死呀!嗚嗚……
爸: (醒來)邊個嘈住我訓覺呀?(扮傻)頭先邊個喊哂咁話唔好死呢?

子女: (欣喜若狂)咦!?原來你哋仲未死呀?

媽: (笑著說) 衰仔衰女,乜你哋好想我死咩?

(大家都相擁而笑)

(幕下)

